
Apakah kegunaan hovid Valproate

Liquid

hovid Valproate Liquid digunakan sebagai

rawatan epilepsi (sawan) menyeluruh

(menjejaskan keseluruhan otak) atau

epilepsi separa (mempengaruhi

sebahagian kecil otak) dengan gejala
sawan seperti berikut:

e Pitam (tidak sedar secara tiba-tiba)

e  Mpyoclonic (pergerakan otot secara
tiba-tiba yang sekejap, seperti
terkejut)

e Tonic-clonic (otot menjadi kaku dan
pergerakan otot secara tiba-tiba)

e Atonic (otot tidak berdaya)

e Gejala yang bercampur

e Sawan yang mudah (kesedaran masih
ada) atau kompleks (tidak sedar)

e Sawan menyeluruh yang kedua
(merebak ke kedua-dua bahagian otak
selepas serangan pertama)

o  Gejala spesifik (Wes, Lennox-
Gastaut)

Hovid Valproate Liquid juga boleh
digunakan untuk mengawal gejala bipolar,
keadaan mental dengan gejala mania
(perubahan angin).

Bagaimana hovid Valproate Liquid
berfungsi

Valproate Liquid mengandungi ubat yang
dipanggil sodium valproate. Ini tergolong
dalam kumpulan ubat-ubatan yang
dikenali sebagai agen antikonvulsan atau
anti-epilepsi.

Ubat ini dianggap berfungsi dengan
mengawal bahan kimia otak yang

menghantar isyarat kepada saraf supaya
sawan tidak berlaku.

Sebelum menggunakan hovid
Valproate Liquid

AMARAN KEPADA WANITA DAN
PEREMPUAN
Sebelum anda menggunakan
Ubat ini akan memudaratkan bayi yang
belum lahir secara serius.

Sentiasa menggunakan kontraseptif yang
berkesan ketika menggunakan rawatan
dengan sodium valproate.

Jika anda rasa akan hamil, atau sedang
hamil, hubungi doktor anda dengan
segera.

Anda perlu TERUSKAN penggunaan
sodium valproate, melainkan doktor
mengarahkan anda untuk berhenti.

- Bila tidak boleh menggunakan

Jangan ambil ubat ini jika:

e Anda alah kepada sodium valproate
atau mana-mana bahan-bahan lain
hovid Valproate Liquid yang
disenaraikan dalam risalah ini.

e Anda mempunyai masalah hati atau
keluarga anda mempunyai sejarah
masalah hati.

e Anda mempunyai penyakit yang
jarang berlaku dipanggil profiria
(gangguan berkaitan dengan masalah
penghasilan haem dalam badan anda.
(Haem digunakan untuk
menghasilkan hemoglobin dalam sel
darah merah).

e Anda mempunyai gangguan
mitokondria (Sindrom Alpers-
Huttenlocher).

Jika anda tidak pasti sama ada anda harus
mengambil ubat ini, bincang dengan ahli
farmasi atau doktor anda.

- Sebelum mula menggunakan hovid

Valproate Liquid

Beritahu doktor anda jika:

e Sedang hamil.

e  Wanita yang boleh hamil tidak boleh
ambil sodium valproate melainkan
anda menggunakan kaedah kawalan
kehamilan yang berkesan
(kontraseptif) sepanjang
menggunakan rawatan dengan
sodium valproate.

e Fungsi hati anda terjejas.

e Anda mengalami penyakit
pankreatitis.

e  Mempunyai fikiran atau idea untuk
membunuh diri.

e Anda sedang mengambil ejen
Carbapenem.

e Anda mempunyai gangguan
mitokondria (Sindrom Alpers-
Huttenlocher).

e Fungsi buah pinggang anda terjejas.

e Anda mempunyai penyakit dikenali
sebagai “systemic lupus
erythomatosus (SLE)” — sejenis
penyakit imun yang memberi kesan
pada kulit, tulang, sendi dan organ
dalaman anda.

e Anda mempunyai penyakit
‘gangguang kitaran urea’ iaitu terlalu
banyak ammonia berkumpul di dalam
badan.

e Anda mempunyai kencing manis.
Ubat ini boleh menjejaskan ujian air
kencing anda.

Jika anda tidak pasti mana-mana situasi
berkenaan dengan anda, sila berbincang
dengan doktor atau ahli farmasi sebelum
anda mengambil hovid Valproate Liquid.

Mengambil hovid Valproate Liquid
dengan minuman alkohol: Pengambilan
alkohol adalah tidak digalakkan semasa
rawatan anda dengan ubat ini.

Ujian darah: Doktor anda mungkin akan
menjalankan ujian darah keatas anda
sebelum anda mengambil hovid Valproate
Liquid dan semasa rawatan anda.

- Jika mengambil ubat-ubat lain
Ubat-ubatan berikut akan meningkatkan
kebarangkalian anda mendapat kesan
sampingan apabila anda mengambilnya
dengan hovid Valproate Liquid:
e Ubat yang digunakan untuk rawatan
sakit dan keradangan seperti aspirin.
e  Ubat yang digunakan untuk merawat
sawan (epilepsi) seperti
phenobarbital, primidone, phenytoin,
carbamazepine, topiramate,
lamotrigine dan felbamate.

Hovid Valproate Liquid mungkin akan

meningkatkan kesan ubat-ubatan berikut:

e  Ubat yang digunakan untuk
mencairkan darah (seperti warfarin).

e Zidovudine digunakan untuk merawat
jangkitan HIV.

o Temozolomide digunakan untuk
merawat kanser.

e  Ubat untuk merawat kemurungan.

e Monoamine oxidase inhibitors
(MAOI) seperti moclobemide,
selegiline, linezolid.

e  Ubat yang digunakan untuk
menenangkan emosi dan mental
seperti diazepam.

Ubat-ubatan berikut boleh mempengaruhi

fungsi hovid Valproate Liquid:

e  Ubat yang digunakan untuk
mencegah dan merawat malaria
seperti mefloquine dan chloroquine.

o (Cimetidine digunakan untuk merawat
ulser perut.

e Sesetengah ubat digunakan untuk
merawat jangkitan (antibiotik) seperti
rifampicin dan erythromycin.

e Ejen Carbapenem (antibiotik)
digunakan untuk merawat jangkitan
bakteria) seperti imipenem,
meropenem dan panipenem. Hovid
Valproate Liquid dan ejen
Carbapenem tidak boleh diambil
bersama-sama kerana ia boleh
mengurangkan kesan ubat anda.

o  Colestyramine digunakan untuk
menurunkan tahap lemak dalam darah
anda (kolesterol).

Sesetengah ubat dan sodium valproate
mungkin berinteraksi sesama sendiri, ini
termasuk propofol (ubat bius). Beritahu
doktor anda sekiranya anda sedang
mengambil hovid Valproate Liquid dan
akan menjalani pembedahan.

Cara menggunakan hovid Valproate
Liquid

- Berapa banyak harus digunakan

Ikut arahan doktor atau ahli farmasi anda
dengan teliti. Ia mungkin berbeza
daripada maklumat di dalam risalah
ini.jika anda tidak memahami arahan pada
label ubat anda, sila rujuk pada doktor
atau ahli farmasi.

Dewasa (termasuk warga tua): Dos
harian adalah 1000 — 2000mg/kg/sehari.

Dos permulaan adalah 600 mg setiap hari.
Doktor anda akan meningkatkan dos anda
secara beransur-ansur iaitu 200 mg setiap
3 hari berdasarkan kepada keadaan anda.

Dos biasanya di antara 1000 mg dan 2000

mg (20-30 mg setiap kilogram berat
badan) setiap hari. Ini mungkin boleh
meningkat ke 2500 mg setiap hari
berdasarkan kepada penyakit anda.

Kanak-kanak lebih daripada 20 kg: Dos
permulaan ialah 400 mg setiap hari.
Doktor anda perlu meningkatkan dos
berdasarkan kepada penyakit anak anda.
Dos biasanya di antara 20 mg dan 30mg
bagi setiap kilogram berat badan setiap
hari. Ini mungkin boleh meningkat ke 35
mg bagi setiap kilogram berat badan
setiap hari berdasarkan kepada penyakit
anak anda.

Kanak-kanak di bawah 20 kg: Dos yang
biasa ialah 20 mg bagi setiap kilogram
berat badan setiap hari. Berdasarkan
kepada keadaan anak anda, doktor boleh
membuat keputusan untuk meningkatkan
dos ini. Dos 40 mg/kg/sehari dan ke atas
memerlukan pemantauan daripada doktor
anda.

Pesakit yang mengalami masalah buah
pinggang: Doktor anda akan
menyelaraskan dos anda.

Jika anda sedang mengambil ubatubatan
lain untuk 'sawan’ (epilepsi): Anda atau
anak anda sedang mengambil ubat-ubatan
lain untuk merawat epilepsi bersama-sama
dengan hovid Valproate Liquid. Doktor
anda akan memulakan rawatan secara
beransur-ansur berdasarkan keadaan anda
atau anak anda. Doktor anda boleh
meningkatkan dos sebanyak 5~10 mg bagi
setiap kilogram berat badan setiap hari
berdasarkan kepada ubat-ubatan lain yang
anda ambil.

Dewasa penyakit mania berkaitan
dengan gangguan bipolar: Dos
permulaan adalah 1000 mg setiap hari.
Doktor anda perlu meningkatkan dos anda
dengan secepat mungkin untuk mendapat
kesan yang diingini. Dos biasanya di
antara 1000 mg dan 2000 mg setiap hari.
Ini mungkin boleh ditingkatkan kepada
dos tidak melebihi 3000 mg setiap hari
berdasarkan kepada penyakit anda.

- Bila perlu digunakan

Ambil hovid Valproate Liquid pada waktu
yang lebih kurang sama setiap hari,
melainkan doktor menasihati anda
sebaliknya.

- Berapa lama perlu digunakan
Teruskan mengambil ubat anda selagi
doktor anda tidak memberitahu anda
untuk meneruskannya. Jangan berhenti

mengambil Valproate Liquid hanya
kerana anda berasa lebih baik. Jika anda
berhenti, sawan anda boleh kembali lagi.

- Jika terlupa menggunakan

Jika anda terlupa satu dos, ambilnya
sebaik sahaja anda ingat. Walau
bagaimanapun, jika ia hampir masa untuk
dos seterusnya, abaikan dos yang terlepas.
Jangan menggandakan dos untuk
menggantikan dos yang terlupa itu.

- Jika mengguna berlebihan (terlebih dos)
Jika anda mengambil lebih daripada dos
yang diperlukan, beritahu doktor atau
pergi ke jabatan hospital kecemasan
dengan segera. Sila ambil pek ubat dengan
anda. Kesan-kesan berikut boleh berlaku:
rasa loya atau muntah, anak mata menjadi
lebih kecil, pening, kelemahan otot dan
refleks, masalah pernafasan dan sawan.

Semasa menggunakan hovid Valproate
Liquid

- Perkara yang perlu dilakukan
Aturkan temujanji dalam kadar yang
segera dengan doktor anda jika anda
hamil atau fikir anda mungkin sedang
hamil.

Jika anda seorang ibu bapa atau penjaga
kepada remaja perempuan yang dirawat
dengam sodium valproate, anda perlu
menghubungi doktor anda sejurus anak
anda mengalami haid yang pertama.

Beritahu doktor anda:

o Jika anda mengalami reaksi
alahan/apa-apa kesan sampingan yang
tidak diingini semasa mengambil
ubat.

e Jika anda hamil semasa mengambil
ubat ini.

Wanita yang mengambil hovid Valproate

Liquid semasa hamil mempunyai risiko

yang lebih tinggi untuk mempunyai anak

dengan kecacatan. Kecacatan ini

termasuklah:

e Kecacatan kepala dan muka temasuk
lelangit rekah (ada ruang atau lekukan
di bibir).

e Kecacatan tangan dan kaki.

e Kecacatan tiub dari pundi kencing ke
zakar, dimana pembukaan terbentuk
di kawasan lain.

e Kecacatan jantung dan salur darah,
termasuk pembentukan jantung tidak
sempurna.

e Pembentukan tulang belakang yang
tidak sempurna dikenali sebagai
‘Spina bifida’.

e Kecacatan saluran kencing.

Pengambilan asid folik Smg setiap hari
sejurus selepas berhenti pencegahan hamil
mungkin akan mengurangkan risiko
mempunyai bayi dengan spina bifida.
Kecacatan yang lain selalunya dikesan
dengan pengawasan pranatal.

Ibu mengandung yang mengambil hovid
Valproate Liquid mungkin mempunyai
bayi dengan:

e  Masalah pembekuan darah.

e Hipoglisemia (kadar gula rendah
dalam darah).

e Hipotirodism (kelenjar tirod yang
tidak aktif).

e  Sindrom sarak (seperti agitasi,
kerengsaan, keterujaan, gementar,
aktiviti otot yang berlebihan,
gangguan tonicity, terketar-ketar,
konvulsi dan masalah pemberian
makanan kepada anak) jika hovid
Valproate Liquid diambil semasa tiga
bulan terkahir kehamilan.

Sesetangah bayi yang dilahirkan oleh ibu
yang mengambil hovid Valproate Liquid
semasa hamil mungkin membesar lebih
perlahan atau mengalami masalah autistik.

Beritahu semua doktor, doktor gigi dan
ahli farmasi yang merawat anda bahawa
anda sedang mengambil hovid Valproate
Liquid.

Ambil ubat anda seperti yang diberitahu
oleh doktor.

- Perkara yang tidak boleh dilakukan
Teruskan pengambilan sodium valproate
atau gunakan kaedah kawalan kehamilan
(kontraseptif) sehingga anda berbincang
tentang kehamilan atau rancangan untuk
hamil dengan doktor anda.

Jangan:

e Berhenti menggunakan ubat ini
kecuali diarahkan oleh doktor anda.

e Berkongsi hovid Valproate Liquid
dengan orang lain walaupun mereka
mempunyai tanda-tanda atau keadaan
yang sama dengan anda.

e  Mengambil sebarang ubat baru tanpa
berbincang dengan doktor anda.

e  Guna hovid Valproate Liquid selepas
tarikh akhir.

e Jangan ambil ubat ini untuk merawat
komplikasi lain, melainkan doktor
menasihati anda sebaliknya.

e Jangan berhenti ambil hovid
Valproate Liquid, atau tukar dos,
tanpa merujuk dengan doktor anda.

- Perkara yang perlu diberi perhatian

Memandu dan menggunakan mesin:
Anda mungkin berasa mengantuk apabila
mengambil hovid Valproate Liquid. Jika
ini berlaku kepada anda, jangan memandu
atau menggunakan mana-mana alat atau
mesin. Pengambilan bersama ubat anti-
epileptik lain boleh meningkatkan rasa
mengantuk.

Hamil:

e Sodium valproate boleh
memudaratkan bayi yang belum lahir
secara serius jika diambil ketika
hamil.

e Risiko meningkat dengan dos yang
tinggi, tapi setiap dos yang diambil
mempunyai risiko.

e la boleh menyebabkan kecacatan bagi
bayi dan boleh memberi kesan pada
perkembangan bayi ketika membesar.
Kecacatan bayi yang dilaporkan
termasuk spina bifida (tulang
belakang yang tidak terbentuk dengan
sempurna); kecacatan pertumbuhan
muka dan tengkorak; kecacatan
jantung, buah pinggang, saluran
kencing dan organ pembiakan;
kecacatan tulang kaki.

e Jika anda ambil sodium valproate
ketika hamil anda mempunyai risiko
lebih tinggi daripada wanita lain
untuk mempunyai anak dengan
kecacatan yang memerlukan rawatan
perubatan, kerana sodium valproate
telah digunakan dalam tempoh masa
yang lama, ianya dilaporkan bahawa
wanita yang ambil sodium valproate
10 dalam 100 bayi yang dilahirkan
dengan kecacatan. Dibandingkan
dengan 2-3 dalam 100 bayi yang
dilahirkan oleh wanita yang tidak
menghidapi epilepsi (sawan).

e Dianggarkan dalam 30-40% kanak-
kanak tadika, yang mana ibunya
mengambilsodium valproate ketika
hamil mungkin mengalami masalah

dalam perkembangan awal kanak-
kanak. Kanak-kanak yang terjejas
menunjukkan aktiviti yang perlahan
ketika berjalan dan bercakap,
tumbuhan intelektual lebih sedikit
dan mempunyai kesukaran dengan
bahasa dan daya ingatan.

e Penyakit autistik lebih banyak
dikenalpasti dalam kalangan kanak-
kanak yang terdedah kepada sodium
valproate dan ada bukti menunjukkan
kanak-kanak ini mungkin lebih
mudah menghidapi gejala hiperaktif
(Attention Deficit Hyperactive
Disorder (ADHD)).

Menyusukan: Risiko gangguan/penyakit
darah (anemia) dalam kalangan bayi yang
disusukan dengan ibu yang menerima
rawatan valproate. Pesakit harus membuat
keputusan sama ada berhenti menyusukan
atau berhenti menggunakan hovid
Valproate Liquid sebagai rawatan.

Pankreatitis: Kes-kes pankreatitis
yang mengancam nyawa telah
dilaporkan dalam kalangan kanak-
kanak dan dewasa yang menerima
valproate. Sesetengah kes
dihuraikan sebagai pendarahan
dengan progres yang cepat dari
gejala awal hingga ke kematian.
Sebilangan kes yang dilaporkan
sejurus selepas penggunaan dan ada
juga yang dilaporkan beberapa tahun
selepas penggunaannya. Pesakit dan
penjaga perlu diberi amaran tentang
gejala sakit badan, mual, muntah
dan/atau anaroksia yang mungkin
menjadi gejala pankreatitis dan
memerlukan rawatan segera. Jika
pankreatitis dikesan, rawatan
menggunakan valproate haruslah
diberhentikan.

Nasihat penting untuk pesakit lelaki
yang berkeupayaan menjadi bapa

Potensi risiko berkaitan pengambilan
valproat dalam tempoh 3 bulan sebelum
persenyawaan

Satu kajian mencadangkan bahawa jika
anda mengambil valproat dalam tempoh 3
bulan sebelum persenyawaan, anak anda
mungkin mempunyai risiko yang lebih
tinggi untuk mengalami gangguan
perkembangan mental dan/atau motor
berbanding kanak-kanak yang dilahirkan

oleh bapa yang menggunakan lamotrigin
atau levetirasetam, iaitu ubat lain yang
juga boleh digunakan untuk merawat
penyakit anda. Dalam kajian ini, kira-kira
5 daripada 100 kanak-kanak mengalami
gangguan tersebut apabila dilahirkan oleh
bapa yang dirawat dengan valproat,
manakala kira-kira 3 daripada 100 kanak-
kanak apabila dilahirkan oleh bapa yang
dirawat dengan ubat lain. Tiada data
mengenai potensi risiko ini terhadap
kanak-kanak yang diperanakkan lebih
daripada 3 bulan selepas pemberhentian
rawatan valproat (iaitu tempoh yang
diperlukan untuk pembentukan sperma
baharu).

Sebagai langkah berjaga-jaga, doktor anda
akan berbincang dengan anda mengenai:

e Potensi risiko apabila menjadi bapa
sekiranya anda dirawat dengan
valproat;

e Keperluan untuk menggunakan
kaedah kontrasepsi (pencegahan
kehamilan) yang berkesan oleh anda
dan pasangan wanita anda sepanjang
tempoh rawatan dan selama 3 bulan
selepas menghentikan valproat;

e Keperluan untuk berunding dengan
doktor bagi membincangkan pilihan
rawatan alternatif sebaik sahaja anda
merancang untuk menjadi bapa dan
sebelum menghentikan penggunaan
kontrasepsi;

e Larangan untuk menderma sperma
semasa rawatan dan selama 3 bulan
selepas menghentikan rawatan.

Jangan hentikan rawatan anda tanpa
berbincang dengan doktor. Jika anda
menghentikan rawatan, gejala anda
mungkin menjadi lebih teruk. Sekiranya
pasangan wanita anda hamil semasa anda
menggunakan valproat dalam tempoh 3
bulan sebelum persenyawaan, kedua-dua
anda hendaklah menghubungi doktor
untuk mendapatkan kaunseling.

Anda perlu mendapatkan temujanji
berkala (sekurang-kurangnya setahun
sekali) dengan doktor anda. Semasa
lawatan ini, doktor akan memastikan anda
memahami risiko dan langkah berjaga-
jaga yang berkaitan dengan penggunaan
valproat. Pastikan anda membaca panduan
pesakit yang akan diberikan oleh doktor
anda.

Kesan Sampingan

Seperti ubat-ubatan lain, hovid Valproate
Liquid boleh menyebabkan kesan
sampingan, walaupun bukan semua orang
mengalaminya.

Beritahu doktor anda dengan segera
sekiranya anda perasan mana-mana kesan
sampingan yang serius seperti berikut —
anda mungkin memerlukan rawatan
dengan segera:

e Ada mempunyai alahan. Tanda-
tandanya termasuk: ruam, masalah
menelan atau masalah pernafasan,
bengkak di bibir, muka, tekak atau
lidah. Tangan, kaki atau bahagian
sulit juga akan terkesan.

e  Masalah hati dan masalah pankreas
mungkin disebabkan oleh penyakit
yang menyerang secara tiba-tiba
dalam tempoh 6 bulan yang pertama
semasa rawatan. Ini berlaku dalam
segelintir pesakit yang mengambil
hovid Valproate Liquid. Ia termasuk
rasa sakit atau tidak selesa tanpa
mengira masa, rasa mengantuk dan
lemah, sakit perut termasuk bahagian
atas perut, demam kuning (kulit
berwarna kekuningan dan mata
berwarna putih), hilang selera makan,
bengkak (terutama di kaki tapi akan
melibatkan bahagian badan yang
lain), serangan sawan semakin teruk
atau berasa tidak sihat secara umum.

Doktor anda mungkin akan menasihati
anda untuk berhenti ambil hovid
Valproate Liquid dengan segera jika anda
mengalami gejala:

e  Alahan kulit yang teruk atau meragut
nyawa (sindrom Steven-Johnson,
toxic epidermal necrolysis, erythema
multiforme).

e  Terdapat laporan tentang masalah
tulang seperti osteopenia dan
osteoporosis (tulang menjadi nipis)
dan rapuh. Periksa dengan doktor
atau ahli farmasi jika anda sedang
dalam rawatan jangka masa panjang
dengan ubat anti-epilepsi, atau ada
sejarah menghidap osteoporosis.

e Kekurangan platlet darah
(thrombocytopenia); penurunan kadar
sel darah merah (anemia).

e  Masalah pembekuan darah
(pendarahan berlaku lebih lama dari
normal), lebam atau pendarahan
berlaku tanpa sebab.

e Perubahan mood, hilang ingatan,
keliru, kurang tumpuan dan hilang
kesedaran (koma).

e Kelenjar tirod yang tidak aktif, yang
mengakibatkan keletihan dan naik
berat badan (hipotirodism).

e Kesukaran bernafas dan sakit akibat
radang paru-paru (pleural effusion).

Beritahu doktor anda dengan segera
sekiranya tanda-tanda kesan sampingan
berikut berlaku:

e  Pertukaran perangai termasuk terlalu
berjaga-jaga, dan kadang-kadang
agresif, hiperaktif dan perangai yang
pelik. Ini disebabkan oleh jika ubat
lain yang digunakan untuk merawat
sawan seperti phenobarbital dan
topiramate diambil sekali dengan
hovid Valproate Liquid atau jika dos
terlalu tinggi atau dos digandakan
dengan tiba-tiba.

e  Perubahan kadar amonia dalam darah.
Gejala dalam dilihat dengan berasa
sakit, masalah dengan imbangan dan
kordinasi, lesu atau kurang perhatian.

e Menggigil, mengantuk atau tidak
stabil ketika berjalan atau pergerakan
tidak sengaja.

e  Pergerakan mata yang cepat atau
tidak terkawal.

e  Rasa sakit, sakit perut atau cirit-birit,

terutama ketika mulakan rawatan. Ini

boleh dikurangkan dengan
mengambil ubat ini dengan makanan.

Masalah extrapyramidal.

Hilang pendengaran.

Ruam.

Jerawat.

Rambut gugur dalam kadar

sementara. Rambut yang tumbuh

semula selalunya lebih kerinting.

Ruam kulit yang disebabkan oleh

salur darah sempit atau tersumbat

(vasculitis).

e  Perubahan menstruasi wanita dan
pertumbuhan bulu yang banyak pada
wanita.

e Pembesaran bahagian dada pada
lelaki.

e Bengkak kaki (oedema).

Berat badan naik.

Masalah buah pinggang, kerap buang

air kencing.

Sakit kepala.

Agresif, keresahan, gangguan

perhatian, perangai pelik, hiperaktif

dan masalah pembelajaran.




Sodium Valproate (200mg/5ml)

e Rasa mencucuk atau kebas di tangan
dan kaki.

e Ketidaksuburan lelaki (mungkin
boleh pulih selepas pengurangan dos
atau pemberhentian rawatan)

Kesan-kesan sampingan lain yang tidak
disenaraikan mungkin berlaku. Beritahu
doktor anda dengan segera.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web
npra.gov.my [Consumers = Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
hovid Valproate Liquid

- Penyimpanan
Jauhi daripada kanak-kanak.

Simpan di bawah suhu 30°C.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk pada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat Produk
- Rupa dan warna produk
Cecair merah, berperisa ceri.

Bahan-bahan kandungan

- Bahan aktif

- Setiap 5 ml mengandungi Sodium
Valproate 200 mg.

Bahan-bahan tidak aktif

- Hydroxyethylcellulose

- Methyl hydroxybenzoate
- Propyl hydroxybenzoate
- Propylene glycol

- Saccaharin sodium

- Sorbitol 70%

- Ponceau 4R

- Cherry flavor (Natural)
- Purified water

- Nombor MAL:
MAL20076036AZ

Pengilang

HOVID Bhd.

121, Jalan Tunku Abdul Rahman
(Jalan Kuala Kangsar),

30010 Ipoh, Perak, Malaysia.

Pemegang Pendaftaran Produk
HOVID Bhd.

121, Jalan Tunku Abdul Rahman
(Jalan Kuala Kangsar),

30010 Ipoh, Perak, Malaysia.

Tarikh kemaskini RiMUP
07/01/2026

Nombor Siri
NPRA(R2/1)251218/01593

Risalah Maklumat Ubat untuk Pengguna (RiMUP)

HOVID-VALPROATE LIQUID 200MG/5SML



